
I. ATALA:  ZUZENBIDEAREN KONTZEPTUEN SARRERA BAT
1. Ikasgaia- Zuzenbidearen Kontzeptuari Sarrera
· ZUZENBIDEA LENGOAIAREN ARAZOAK:
Zuzenbidearen lengoaiaren erabilerak hainbat zailtasun dakartza: 
-Anbiguotasuna: hitz edo espresio bat hainbat eratara uler daitekeela dakar berarekin, hau da, hitz edo espresio batekin hainbat esanahi onar ditzake, testuinguruak zein den erabilia argitzen ez duen heinean. Alde batetik, Zuzenbidea arau multzo bat bezala uler daiteke. Beste alde batetik, Zuzenbidea errealitate juridikoari buruzko azterketak eta ikerketak burutzen dituen zientzia edo ekintza intelektual bezala erabili daiteke. Horrez gain, gizabanakoaren eskubide subjektibo edo gaitasun bezala uler daiteke, eskubide bat. Eta azkenik, justizia ideal bati erreferentzia egiteko.
· El Derecho francés es muy interesante --> Ordenamendu Juridikoa, Derecho objetivo, Zuzenbidea, Law.
· El Derecho que imparte la Universidad --> Zientzia Juridikoa, Zuzenbidea, Jurisprudence.
· Todos tenemos derecho a la intimidad --> eskubidea, gaitasuna, facultad, aukera, Derecho subjetivo, eskubidea, Right.
· No hay derecho a que le hagan eso --> Justiziarekin eta balore moralekin erlazionatuta, eskubidea, justice, fair.
-Zehaztasunik eza: esanahien prezisio eza dakar berarekin, bere eduki eta hedatzeari buruzko zalantzak eraginez. Zuzenbideak zehaztugabetasuna dakar ere edukiaren aldetik eta hori ezabatzen saiatu izan da, batzuk beharrezko kontsideratu dituzten ezaugarri batzuk proposatuz, hala nola: arau juridiko heteronomoak, derrigorrezkotasuna, eraginkorrak, justuak, instituzionalizatuak...
· ZUZENBIDEAREN IKUSKERAK
Zuzenbidea gizartean dagoen zerbait bada, ikuskera desberdinak egongo dira.
- Iusnaturalismoa
- Iuspositibismoa
- Errealismoa Juridikoa
1. ZUZENBIDE NATURALAREN DOKTRINA
Iusnaturalismoa ulertzeko garrantzitsua da esaldi hau ulertzea: Veritas, non auctoritas facit legem. Egiak, ez autoritateak egiten du legea. Beraz, garrantzitsua da moralak diona.
Ezaugarriak:
Zuzenbide naturala ez da sistema normatibo bat eta Zuzenbidearen eta moralaren teoria bat da. Ezagutza moralaren ikuspuntu jakin bat da, hau da, nola eta zein egoeratan esan daitekeen jokaera edo egoera bat ona edo justua den adierazten duen ikuspuntua. Bestalde, mundu juridikoa ulertzeko modu bat da. Unibertsalki baliozkoak diren Justizia baloreak dira Zuzenbide Naturalaren ezaugarrietako bat, hau da, mundu osorako baliogarria diren balioak existitzen direla planteatzen du.
Zuzenbide naturalaren arauak juridikoak dira, ordena juridiko positibo baten baitan ez dauden arren, eta, derrigorrezkoak dira. Bestalde, justizia ideal bati erreferentzia egiten dio, zeinaren existentzia mundu metafisikoan aurkitzen den. Gainera, arau moralek garrantzia handiagoa dute iusnaturalismoan eta beraz, arau positiboen gainetik daude. Arau juridikoak juridikoak izango dira bakarrik justiziarekin lotuta edo printzipio unibertsalekin lotuta badaude. Arau moralak arau positiboen gainetik daude. Arau natural hauek beraz moralak dira: justizia ideal bat lortzeko gizakiak nola jokatu eta antolatu behar duen adierazten duen preskripzio multzoa. Zuzenbide naturala erreferentzia puntu uniforme bat litzateke, arau juridikoen aniztasunaren aurrean, moral aldaezina eta iraunkorra eta arau justua zein den adieraziko duena. 
Beste ezaugarri garrantzitsu bat duen Dualismo juridikoa da. Alde batetik, zuzenbide positiboa daukagu, hau da legea. Eta bestetik, zuzenbide naturala, hau da, morala. Eta honek sortzen du zuzenbidea. Hartek zioen bezela: Inportantea ez da zuzenbidea sistema osoa dela jakitea baizik eta justoa den edo ez jakitea. Zuzenbidea obeditzeko bete behar moral bat baldin badago, zuzenbideak moralki justua izan behar du. Horrez gain, behar izan juridikoa legoke, hau da, gizarteek alda dezaketena, eta santzioak aurreikusten zaizkiona.
Ibilbide historikoa:
Kultura klasikoari dagokionez, Antzinako Grezian koka daitezke teoria iusnaturalisten hastapenak. Zuzenbide naturaleko printzipioak giza arrazoimenak eskura zitzakeen. Ciceronen testu bat antzinako Zuzenbide naturalaren adierazle litzateke, zeinaren arabera, benetako legea naturarekin armonian zegoen arrazoimenarena da, aplikazio unibertsala eta aldaezina duena. Hau da, lege natural bat aldarrikatu zuen, giza arrazoimenak ezagutu zezakeena, Zuzenbide positiboaren instituzioetatik at.
Erdi Aroari dagokionez, Santo Tomas Akinokoa da aipatzekoa. Zuzenbide naturala ez da ongiaren eta justuaren adierazle, agindu jainkotiar batean oinarritzen delako. Ongia eta justua dena adierazten dituen heinean, bere jatorria Jainkoa da. Jatorrizko bekatuak munduan gaizkia sartu du, baina ez giza osaera guztiz usteltzeraino. Hala era, oinarrizko printzipio horiek ezagutzea zaildu du. Hori dela eta, jainkoaren graziak natura ostatuko du, fedeak eta arrazoia osagarriak izango direlarik. Tomasen arabera, legea erregela eta ekintzen neurri da, baina giza jardueren erregela eta neurriak arrazoimena direnez, legea arrazoimenaren barneko zerbait da. Horrela, legeen sailkapen bat proposatzen du:
· Lege eternoa edo betierekoa: unibertsoa ordenatzen duen legea da. Jainko eta Santuek soilik ezagutu dezakete eta gizaki guztiak bere menpe gaude.
· Lege naturala: betiereko legearen parte hartzea da gizaki arrazionalean, betiereko legearen zati bat erakusten duena alegia. Zeinak ongia jarraitu eta gaizkia saihestu behar duen.
· Lege positiboa edo giza legea: gizarte batean, aginduan dauden horiek emaniko legeak eta ohitura bidez sorturikoak dira, arrazoimenaren emaitza, Lege naturalarekin bat etorri behar duten heinean. Lege naturala bortxatzeak legearen korrupzioa dakar.
Aro modernoari dagokionez, Hugo Grocio eta John Locke dira aipatzekoak. Hugo Grociok dio Jainkoa ez balitz existituko zuzenbide naturala existituko litzatekela. John Lockek aldiz, gizakiak eskubideak dituela dio besteraezinak (inalienable) direnak, hau da, beste batekin konpartitu ezin direnak.
2. POSITIBISMO JURIDIKOA
Iuspositibismoa hobeto ulertzeko garrantzitsua da esaldi hau ulertzea: Auctoritas, non facit legem. Autoritateak, ez egiak egiten du legea. 
Ezaugarriak:
Zuzenbidearen kontzeptuaren gaineko pentsakeraren korronte doktrinala da. Alemanian sortu zen XIX.mendearen hasieran. Filosofia positibistak ezagutzaren objektua enpirikoki zehazturiko errealitate batera mugatzen du, momentu historiko batean ematen de erregulazio zehatz batera, hau da, Zuzenbide positibora. Izan ere, ezagutza zientifikoa esperientziaren egiazko datuetatik dator. Beraz, zuzenbide naturala baztertu egitten da. Behatzen dena zientifikoki hitz eginez, existitzen den oro da. Hori dela eta, onari eta gaitzari, arazo politikoei eta ordenari, eta gauzen esentziaren izaerari buruzko balio judizioak ez dira zientziatzat hartzen, behaketa bidez ezin direlako frogatu. Izan ere, zientifikoki analiza ezinak dira, gizabanakoen gogoan soilik existitu daitezkeenak.
Historizismoa da iuspositibismoaren ezaugarri garrantzitsuetako bat. Historizismoaren eta erromantizismoaren eragina du. Horrela, historizismoak gizabanakoaren indibidualtasuna onartu zuen, historia gizabanako horiek sortzen dutelarik, euren araberakoak direlako tradizio eta baloreak. Savigny Alemaniako eskola historikoa aipatzekoa da, hauek diote, historia dela legearen ontasuna definitzen duena historiaren garapenak esango digula zein den lege ona eta zein ez. Ilustrazioaren aurka daude, ilustratuek diotelako gizakiak gizaki izateagatik eskubideak dituztela, baina hori pentsamendu arrazional bat da eta ez historikoa. 
Positibismoa filosofia bezala esan dezakegu, bizitzatik kanpo dagoen metafisika baztertu egiten duela. Positibismoarentzat ez dago metafisikarik eta ontasunari buruz, justiziari buruz... filosofatzea alperrikakoa dela uste du. Beraz, metodo zientifikoa defenditzen du, frogatu daitekeena bakarrik kontutan hartuz.
Bestalde, zuzenbidearen estatalizazioa beste ezaugarri garrantzitsu bat da. XIX.mendean iraultza liberalekin estatu modernoak sortu ziren. Honekin, ekoizpen juridikoaren monopolizazioa sortzen da, hau da, estatuen esku egongo da legeen ekoizpena. Horrela, oinarrizko hiru postulatu gauzatu nahi izango dira: 1) erabaki judizial orok aldez aurretik emandako arauak suposatzen ditu 2) arau horiek estatu arauak dira 3) arau multzo hori batasuna da.
Azkenik esan, Zuzenbide positibistak ez dituela bere edukiak kontutan hartzen eta beraz, ordena ideal edo justu batekin bat datorrena ere ez duela kontutan hartzen. 
3. ERREALISMO JURIDIKOA
Errealismo juridikoaren mugimendua Iparramerikan agertu zen, epaileek sustaturiko pentsamendu korronte gisa, eta formalista eta kontserbatzailetzat jotzen zen tradizio juridiko baten aurka, Zuzenbidea osatua eta logikoki koherentea den arau sistematzat hartzeagatik. Hau da, sistema juridikoaren arauen zehazgabekeriaren aurka joko du. Autore horien aztergai nagusia eskumenezko funtzioaren izaeraren arazoa izango da, eta bi tesi hautako bat defendatuko dute:
- Fenomeno juridikoak ezin dira Zuzenbidearen baitako aldagaiak soilik erabiliz azaldu. Horregatik, gainerako gizarte fenomenoak ere kontuan hartu beharko dira. 
- Sistematikoki landutako kontzeptu juridikoaren gorputza teorikoki eraikitzeari uko egiten zaio, Zientzia juridikoaren autonomia ukatuz.
Errealismoak bestalde, liburuetako arau juridikoak eta arau juridiko eraginkorrak bereizten ditu. Gainera, aplikazio judizialaren eredu logikoa ukatzen da, arau juridikoekiko eszeptizismoa dago. Honetaz gain, erabaki judiziala eredu konduktisten arabera aztertu eta deskribatzen dute, zeinetan jarrera eta portaerak estimulu batzuei eginiko erantzunak diren. Azkenik esan, zuhurtzia judiziala ahalbidetzen duten elementu ezberdinen existentzia nabarmentzen dela, hizkera juridikoaren zehazgabetasuna, arau juridikoen formulazio orokorra...
Amaitzeko esan, hauek esaten dutela, legeak, arauak, zehaztugabeak edo osatugabeak direla (positibisten aurka), ez dute gaitasunik errealitateko guztia arautzeko. Beraz, arauaren aurreak eszeptizistak dira. Bestalde, inportanteena ez da legeek zer esaten duten, baizik eta gatazkak sortzen direnean epaileak egingo duen interpretazioa da garrantzitsuena. Beraz, ez da legegilea izango inportanteena, baizik eta epailea. Epaileak esango du legearen ontasuna zein den. Azkeinik, Common Law-ren sisteman garrantzia du aurrekin judizialak. Epaileak jasotzen duenean gatazka bat, lotuta egongo da lehen eman den jurisprudentziari. Beraz, common law sisteman politikoek ez dute hainbesteko boterea, baizik eta epaileek.
* Gaur egungo testuingurua: Zuzenbide naturalaren krisia eta berpizkundea
XX.mendean iuspositibismoak izugarrizko indarra izan zuen. Baina 1939-1945 urte bitartean II.Mundu Gerra eman zen eta ondoren NUREMBERGEKO EPAIKETAK non Naziak epaitu ziren gerra amaitzerakoan. Beraien burua defenditzeko argudio iuspositibistak erabili zituten: guk egin genuena legeak ziona zen, gizarteak guri bozkatu zigun eta guk legeak sortu eta berak diona egin genuen. Beraz, iuspositibismoaren muga ikusi zen. Gaur egun beraz, iuspositibismoa dagoen arren, iusnaturalismoaren ezaugarri asko ditu.






